
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՓԵՏՐՎԱՐԻ 17-Ի N184-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	02․02.2023թ.

	
	N 01/2-3/1304-2023

	Հայաստանի Հանրապետության կառավարության 2022 թվականի փետրվարի 17-ի թիվ 184-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք հետևյալը:
1․ ՀՀ հարկային օրենսգրքի 288-րդ հոդվածի՝
1) 9.1-րդ մասի համաձայն՝ Հայաստանի Հանրապետությունում մշտական հաստատություն չունեցող ոչ ռեզիդենտ կազմակերպության կողմից Հայաստանի Հանրապետության անհատ ձեռնարկատեր կամ նոտար չհանդիսացող ֆիզիկական անձին էլեկտրոնային ծառայության մատուցման դեպքում ոչ ռեզիդենտ կազմակերպությունը հարկային մարմնում հաշվառվում է Կառավարության սահմանած կարգով,
2) 9.2-րդ մասի համաձայն՝ ապրանքների էլեկտրոնային առևտրի շրջանակներում առևտրի էլեկտրոնային հարթակը շահագործող՝ Հայաստանի Հանրապետությունում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպության կամ անհատ ձեռնարկատիրոջ կողմից անհատ ձեռնարկատեր կամ նոտար չհանդիսացող ֆիզիկական անձին ապրանքների մատակարարման դեպքում ոչ ռեզիդենտ կազմակերպությունը կամ անհատ ձեռնարկատերը հարկային մարմնում հաշվառվում է Կառավարության սահմանած կարգով:
Այս առումով, հայտնում ենք, որ նախագծի 1-ին կետի 1-ին, 3-րդ և 4-րդ կետերով կատարվող փոփոխությունների ձևակերպումներից ստացվում է այնպես, որ նախագիծը վերաբերում է նաև ոչ ռեզիդենտ անհատ ձեռնարկատերերի կողմից էլեկտրոնային ծառայություններ մատուցելու դեպքերում հարկային մարմնում հաշվառմանը:
Հաշվի առնելով վերոգրյալը՝ հնարավոր տարընկալումներից խուսափելու նպատակով՝ առաջարկում ենք համապատասխան հստակեցումներ կատարել նախագծի 1-ին կետի 1-ին, 3-րդ և 4-րդ կետերով կատարվող փոփոխությունների ձևակերպումներում: Այս շրջանակում առաջարկում ենք նաև հարկային մարմնում հաշվառվելու դիմումի մեջ նույնպես նշել, որ դիմումը վերաբերում է նաև ոչ ռեզիդենտ անհատ ձեռնարկատերերի կողմից էլեկտրոնային առևտրի դեպքում հարկային մարմնում հաշվառվելուն:
	Ընդունվել է։
ՀՀ հարկային օրենսգրքի 70-րդ հոդվածի 2-րդ մասի 5-րդ կետով սահմանված կարգավորումներին համապատասխան ԱԱՀ հաշվարկում ու վճարում է`
1) Հայաստանի Հանրապետությունում մշտական հաստատություն չունեցող ոչ ռեզիդենտ կազմակերպությունը` անհատ ձեռնարկատեր կամ նոտար չհանդիսացող ֆիզիկական անձին էլեկտրոնային ծառայություն մատուցելու դեպքում, 
2) առևտրի էլեկտրոնային հարթակը շահագործող՝ Հայաստանի Հանրապետությունում մշտական հաստատություն չունեցող ԵՏՄ անդամ այլ պետության ոչ ռեզիդենտ կազմակերպությունը կամ անհատ ձեռնարկատերը` էլեկտրոնային առևտրի շրջանակներում անհատ ձեռնարկատեր կամ նոտար չհանդիսացող ֆիզիկական անձին ապրանքներ մատակարարելու դեպքում:
Հաշվի առնելով նշված կարգավորումները՝ նախագծում կատարվել են համապատասխան հստակեցումներ։

	2. Նախագծի 1-ին կետի 4-րդ ենթակետի «զ» պարբերությամբ առաջարկվում է կարգավորել հարկային մարմնում հաշվառվելու նպատակով ներկայացված դիմումի ընթացքը կասեցնելու և կասեցման հիմքերի մասին ոչ ռեզիդենտ կազմակերպությանը կամ անհատ ձեռնարկատիրոջը տեղեկացնելու հետ կապված հարաբերություններ:
Այս առումով, հայտնում ենք, որ պարզ չէ, թե դիմումի ընթացքը կասեցնելու, թերությունները շտկելու դեպքում ինչպես են ոչ ռեզիդենտ կազմակերպությունը կամ անհատ ձեռնարկատերը հաշվառվելու հարկային մարմնում: Մասնավորապես, պարզ չէ, թե արդյոք վերջիններս պետք է ներկայացնեն նոր դիմում, թե ոչ:
Հաշվի առնելով վերոգրյալը՝ առաջարկում ենք նախագծով կարգավորել նաև դիմումի ընթացքը կասեցնելու և թերությունները շտկելու դեպքում ոչ ռեզիդենտ կազմակերպության կամ անհատ ձեռնարկատիրոջ կողմից հարկային մարմնում հաշվառվելու հետ կապված հարաբերությունները:
	Ընդունվել է։
Նախագծում կատարվել են համապատասխան փոփոխություններ` նախատեսելով ՀՀ հարկային օրենսգրքի 290-րդ հոդվածով սահմանված կարգավորումներին համանման կարգավորումներ։

	2. ՀՀ էկոնոմիկայի նախարարություն
	26.01.2023թ.

	
	N 01/1055-2023

	Հայաստանի Հանրապետության կառավարության 2022 թվականի փետրվարի 17-ի N184-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն

	3. ՀՀ բարձր տեխնոլոգիական արդյունաբերության նախարարություն
	25.01.2023թ.

	
	N01/17․2/591-2023

	Հայաստանի Հանրապետության կառավարության 2022 թվականի փետրվարի 17-ի N184-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ առարկություններ չկան։
Միաժամանակ առաջարկում ենք Նախագծի 1-ին կետի 5-րդ ենթակետի «զ» պարբերությամբ նախատեսված՝ ֆիզիկական անձին էլեկտրոնային ծառայություն մատուցող կամ էլեկտրոնային առևտրի շրջանակներում ֆիզիկական անձին ապրանք մատակարարող ոչ ռեզիդենտ կազմակերպությանը հարկային մարմնում հաշվառելու համար էլեկտրոնային ԱԱՀ համակարգում ներկայացվող դիմումի կասեցման հիմքերի փոխարեն սահմանել դիմումի մերժման հիմքեր, քանի որ կասեցումն ինքնին ենթադրում է դիմումի քննության դադարեցում՝ հետագայում դրա քննության վերսկսման պայմանով: 
Հաշվի առնելով վերոգրյալը՝ առաջարկում ենք Նախագծով սահմանել կա՛մ դիմումի մերժման հիմքեր, կա՛մ դիմումի կասեցման (կասեցում նախատեսելու դեպքում նաև ժամկետներ՝ ի լրումն ներկայացվող փաստաթղթերի մուտքագրման համար և այլն) և դրանց քննության արդյունքում նաև հնարավոր մերժման հիմքեր:
	Ընդունվել է ի գիտություն։



Ընդունվել է։
Ինչ վերաբերում է դիմումի կասեցման փոխարեն դիմումի մերժման հիմքեր նախատեսելուն, հայտնում ենք, որ ՀՀ հարկային օրենսգրքի 290-րդ հոդվածով սահմանված են կարգավորումներ ոչ ռեզիդենտ կազմակերպությունների հարկային մարմնում հաշվառման կանգնելու մասին դիմումի ընթացքի կասեցման մասով և այդ կարգավորումներին համանման կարգավորումներ նախատեսվում են կիրառել նաև օրենսգրքի 288–րդ հոդվածի 9․1-րդ և 9․2-րդ մասերին համապատասխան` ՀՀ-ում մշտական հաստատություն չունեցող ոչ ռեզիդենտ կազմակերպությունների և անհատ ձեռնարկատերերի հարկային մարմնում հաշվառման մասով: Միաժամանակ, դիմումի կասեցման հետ կապված կատարվել են համապատասխան հստակեցումներ՝ հաշվի առնելով նաև ՀՀ ֆինանսների նախարարության կողմից ներկայացված առաջարկը։

	4. ՀՀ կենտրոնական բանկ
	30.01.2023թ.

	
	N15.1-07/77-23

	Հայաստանի Հանրապետության կառավարության 2022 թվականի փետրվարի 17-ի N184-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	5. ՀՀ արդարադատության նախարարություն
	23.02.2023թ.

	
	N/27.3/9249-2023

	1․ «Հայաստանի Հանրապետության կառավարության 2022 թվականի փետրվարի 17-ի N 184-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետն ունի խմբագրման կարիք՝ նկատի ունենալով, որ  «Հայաստանի Հանրապետության կառավարության 2022 թվականի փետրվարի 17-ի N 184-Ն որոշման (այսուհետ՝ Որոշում) վերնագիրը սխալ է նշված, մասնավորապես՝ Որոշման վերնագիրն է՝ Հայաստանի Հանրապետությունում մշտական հաստատություն չունեցող ոչ ռեզիդենտ կազմակերպության կողմից Հայաստանի Հանրապետության անհատ ձեռնարկատեր կամ նոտար չհանդիսացող ֆիզիկական անձին էլեկտրոնային ծառայության մատուցման դեպքում ոչ ռեզիդենտ կազմակերպության հարկային մարմնում հաշվառման կարգը սահմանելու մասին:
	Ընդունվել է։ 
Որոշման նախագծի 1-ին կետը համապատասխանեցվել է Հայաստանի Հանրապետության կառավարության 2022 թվականի փետրվարի 17-ի N 184-Ն որոշման վերնագրին։

	2․ Նախագծի 1-ին կետի 1-ին ենթակետում «ԿԱԶՄԱԿԵՐՊՈՒԹՅԱՆ ԿՈՂՄԻՑ» բառերից հետո անհրաժեշտ է լրացնել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը, իսկ «ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՄՇՏԱԿԱՆ ՀԱՍՏԱՏՈՒԹՅՈՒՆ ՉՈՒՆԵՑՈՂ» բառերից հետո՝ «ԵՏՄ ԱՆԴԱՄ ԱՅԼ ՊԵՏՈՒԹՅԱՆ» բառերը՝ նկատի ունենալով Նախագծի 1-ին կետի 2-րդ ենթակետով լրացվող լիազորող նորմերը: Նշված դիտողությամբ պայմանավորված՝ անհրաժեշտ է Նախագծի 1-ին կետի 3-րդ ենթակետով, 4-րդ ենթակետի ա. պարբերությամբ, 1-ին կետի 5-րդ ենթակետով նախատեսված փոփոխությունները և լրացումները համապատասխանեցնել Նախագծի 1-ին կետի 1-ին ենթակետով նոր խմբագրությամբ շարադրվող վերնագրին:
	Ընդունվել է։
Նախագծի 1-ին կետի 1-ին ենթակետում կատարվել են համապատասխան փոփոխություններ, ինչպես նաև հստակեցվել են նախագծի 1-ին կետի 3-րդ, 4-րդ և 5-րդ ենթակետերով նախատեսվող կարգավորումները:



